
Такім чынам, як і ў іншых еўрапейскіх краінах, у ВКЛ склаўся разам 

з дзяржаўным гербам ―Пагоня‖ комплекс гербаў літоўскіх, беларускіх і 

ўкраінскіх зямель, якія сімвалізавалі магутнасць і адзінства дзяржавы, 

сведчылі аб пэўных гістарычных этапах складвання яе тэрыторыі, 

характэрызавалі некаторыя найбольш важныя сацыяльна-палітычныя і 

культурныя працэсы, што ў ѐй адбываліся, нагадвалі аб тэрытарыяльных 

стратах, адлюстроўвалі палітычныя праграмы і дзяржаўную ідэалогію 

вялікіх князѐў літоўскіх і тагачаснага грамадства.  

ГАТЫЧНЫЯ ЦЭРКВЫ-КРЭПАСЦI НА ТЭРЫТОРЫI БЕЛАРУСI  

(КАНЕЦ ХV – ПАЧАТАК ХVІІ СТ.). 

Нарбутовiч А.А., Рыбак Н.А. 

УА ―Гродзенскi дзяржаўны аграрны унiверсiтэт‖ 

г. Гродна, РБ 

У ХІІ ст. на поўначы Францыi ўзнік новы стыль – готыка, які 

прыйшоў на змену раманскаму. Назва стылю паходзіць ад назвы 

германскага племя готаў. Паступова гэты мастацкi стыль пачаў 

распаўсюджвацца у краiнах Заходняй, Цэнтральнай і часткова Ўсходняй 

Еўропы. Готычны стыль найбольш ярка ўвасобiўся ў архiтэктуры (саборы 

ў Ам’ене, Рэймсе, Парыжы, Кѐльне, Шартры, Страсбургу і інш.). 

Найбольш тыповыя пабудовы вылучалiся вялiкай вышынѐй, стромкiм 

сiлуэтам, вертыкальнымi лiнiямi, высокiмi вежамi. Для гатычных 

збудаванняў характэрны востраканцовыя завяршэннi праѐмаў, 

стрэльчатыя вокны з каляровымi вiтражамi, дэкаратыўная скульптура. 

Галоўныя фасады сабораў упрыгожвалiся карункамi разнога дэкору, 

ажурнымi вежамi, у цэнтры часта мелi вялiкае круглае вакно (ружу) [1, 

с.518]. Гатычнае мастацтва ахапіла і беларускія землі. Гэта быў якасна 

новы этап у развіцці беларускага дойлідства. Ён пачаўся ў ХІІІ–ХІV ст. і 

быў звязаны з узнікненнем Вялікага княства Літоўскага і праіснаваў 

амаль да сярэдзіны ХVІ ст.  

Паняцце ―беларуская готыка‖ упершыню было ўведзена ў навуковы 

зварот М.Шчакаціхіным. Беларуская готыка – гэта вынік зліцця ў адзінае 

мастацкае цэлае планавай сістэмы візантыйска-рускага крыжова-

купальнага храма з формамі і канструкцыямі еўрапейскай готыкі [2, с.39]. 

Сваеасаблiвыя рысы беларускай готыкi заключалiся не толькі ў яе 

надзвычай доўгiм часе панавання, але і ў функцыянальным спалучэнні 

культавага i абарончага дойлiдства, традыцыйным выкарыстанні 

цаглянай муроўкi з разнастайнымi абтынкаванымi i пабеленымi плоскiмi 

нiшамi, масiўнасцю канструкцый i манументальнасцю пабудоў. 

У культавай архiтэктуры канца XV–1-ай паловы XVI ст. з’яўляецца 

новы тып пабудоў – iнкастэляваныя храмы, прыстасаваныя да абароны. 

(Кастэль – замак пабудаваны ў цяжкадаступным месцы. На Беларусi 

кастэлi пачалi будавацца ў XIII–1-ай палове XIV ст. для абароны ад 

крыжакоў. Беларускiя кастэлi адрознiвалiся ад крыжацкiх большымi 

памерамi, узводзiлiся сярод балот на невялiкiх пясчаных выступах, часта 

штучных). У канцы ХV–пачатку ХVІ ст. на Беларусі ўзнікае арыгінальны 

тып абарончага храма, фланкіраванага чатырма вуглавымі вежамі. Яго 

з’яўленне звязана з тым, што беларуская зямля часта была ў гэты час 

арэнай ваенных дзеянняў [3, с.157]. Адным з першых абарончых храмаў 

на Беларусі быў Сафійскі сабор у Полацку, перабудаваны ў 1494–1505 г. у 

храм-крэпасць. У наступныя стагоддзі полацкая Сафія неаднаразова 

перараблялася і ўрэшце, страціла свой абарончы характар.  

Усiм храмам абарончага тыпу былi ўласцiвы кампактнасць аб’ѐму, 

абарончыя вежы з байнiцамi, высокi дах i выразны падзел унутранай 

прасторы на фартыфiкацыйную i культавую часткi. У час небяспекi аба-

ронцы храма хавалiся на гарышчы пад высокiмi клiнаподобнымi дахамi. 

У скяпенiстых сутарэннях (памяшканнях пад першым паверхам) 

размяшчалiся сховiшчы правiянту. Асноўнае памяшканне культавага 

прызначэння (кафалiкон падзяляецца 4 слупамi невялiкага сячэння на 

роўныя па вышынi прасторавыя ячэйкi – травеi, перакрытыя гатычнымi 

нервюрнымi скляпеннямi розных тыпаў (зорчатымi, крыжовымi, 

сотавымi). Пры агульным падабенстве гэтых помнiкаў (Супрасльская 

царква-крэпасць, Сынковiцкая царква-крэпасць, Мураванкаўская царква-

крэпасць) у iх ѐсць пэўныя адрозненнi, якiя адлюстроўваюць паступовую 

эвалюцыю форм канструкцый. На Беларусi захавалiся 2 абарончыя хра-

мы: Сынковiцкая царква-крэпасць i Мураванкаўская (Маламажэйкаўская) 

царква. 

Сынковiцкая царква-крэпасць у вѐсцы Сынковiчы (Зэльвенскi р-н) – 

помнiк дойлiдства канца XV–пачатку XVI ст. Храм у плане з’яўляецца 

перакошаным прамавугольнiкам з чатырма баявымi вежамi па вуглах. 

Сцены з цэглы. Царква пакрыта высокiм двухсхiльным дахам з вострымi 

тарцовымi шчытамi. Шчыт на галоўным фасаде аздоблены рознымi па 

форме плоскiмi атынкаванымi нiшамi. Храм быў добра прыстасаваны да 

абароны. Яго вежы мелi байнiцы рознай формы, а таксама вiнтавыя схо-

ды, якiя вялi да баявой галерэi, размешчанай на завяршэннi сцен. Царква 

мае значную мастацкую i гiстарычную каштоўнасць i ахоўваецца дзяржа-

вай [3, c.159]. 

Не меньш цiкавым збудаваннем абарончага тыпу з’яўляецца 

Мураванкаўская царква-крэпасць (Шчучынскi р-н) – у навуковай 

лiтаратуры яе называюць Маламажэйкаўскай. Пабудавана ў першай пало-

ве XVI ст. прыблізна памiж 1516–1542 г. Да нашага часу царква не заха-

валася ў першапачатковым выглядзе, бо яе не раз разбуралi i 

перабудоўвалi. Моцна пашкоджаная ў час вайны паміж Рэччу Паспалітай 

і Расіяй (1654–1666 г.) i Паўночнай вайны (1700–1721 г.), у XIX ст. яна 

двойчы рамантавалася. Мураванкаўская царква ўяўляе сабой амаль квад-

ратную ў плане пабудову з чатырма цылiндрычнымi вежамi па вуглах. У 

адрозненне ад Сынкавiцкай царквы, яе вежы як бы ўцягнуты ў вуглы, што 

надае кампактнасць пабудове. Мае толькi адну значную абсiду (абсiда – 

самастойная частка пабудовы, выступ рознай формы, якi замыкае прасто-

ру нефа або трансэпта. Роля абсiды – размяшчэнне ў ѐй алтара). Адзнача-

ная эвалюцыя адлюстроўвае тэндэнцыю да аднаабсiднасцi, абумоўленую 

заходнееўрапейскiмi ўплывамi. Храм мае шмат байнiц, прыстасаваных 

для ручной агнястрэльнай зброi. Але трэба адзначыць, што 

iнкастэляваныя храмы не маглi супрацьстаяць значнаму войску. Гэтая 

царква з’яўлялася не толькi абарончым збудаваннем, але i выдатна аздоб-

ленным храмам. У аснове дэкору яе фасадаў было пакладзена чаргаванне 

нiш розных абрысаў i велiчынi. Пабеленыя нiшы выразна кантраставалi з 

чырвоным фонам цаглянай муроўкi [2, с.38–39; 3, с.160–162].  

Да таго ж архітэктурнага тыпу адносіцца царква праваслаўнага Бла-

гавешчанскага манастыра ў Супраслі. Супрасльская царква-крэпасць, па-

будаваная ў якасці абарончага храма, з’яўляецца найбольш складаным i 

арыгiнальным узорам царкоўнай готыкi ВКЛ. Храм быў створаны ў 1505–

1511 г. на сродкi маршалка ВКЛ Аляксандра Хадкевiча. Храм меў пятую 

вежу, якая была размешчана ў цэнтры асноўнага аб’ѐму i дамiнавала над 

астатнiмi чатырма. У iнтэр’еры значную ролю адыгрываюць фрэскi, вы-

кананыя ў сярэдзiне XVI ст. групай жывапiсцаў пад кiраўнiцтвам сербска-

га майстра Нектарыя. У XVI ст. царква ўваходзiць у комплекс манастыра, 

дзе складалiся летапiсы, свецкiя i рэлігiйныя творы. У 1944 г. царква была 

разбурана (збераглася часткова). Захаваліся рэшткі фрэсак, якія 

адрэстаўраваны ў 1964–1966 г. і зберагаюцца ў Беластоцкім музеі. Зараз 

царква аднаўляецца [3, с.160; 4, с.140]. 

Дэкаратыўнае вырашэнне абарончых цэркваў заснавана на кантрасце 

чырвонага колеру адкрытай муроўкi з выбеленымi плоскiмi нiшамi, якiя 

мелi завяршэнні ў выгдядзе арак розных тыпаў. Асноўны дэкаратыўны 

акцэнт рабiўся на шчыце галоўнага фасада, дзе нiшы разнастайных форм 

утваралi маляўнiчую ярусную кампазiцыю.  

Ярка i вобразна рысы касцѐла-крэпасцi прысутнiчаюць у храме 1606 

г. у мястэчку Камаi (Пастаўскі р-н). У стылѐвай трактоўцы касцѐла спалу-

чаны прыѐмы і формы абарончага дойлідства, архітэктуры готыкі і рэне-

сансу. Формы асноўнага аб’ѐму касцѐла (без правага крыла) блiзкiя да 

iдэальных: амаль квадратны неф, якi пераходзiць у абсiду з невялікаю 

бакавою рызнiцаю. Неф i абсiда маюць крыжовыя скляпеннi, над якiмi 

высiцца двухсхiльны дах. Галоўны фасад фланкiруюць цылiндрычныя 

вежы. Iх праемы, у выглядзе амбразур i байнiц, не пакiдаюць сумненняў 

адносна абарончага паходжання iх архiтэктуры [1, с.233]. 

Такім чынам, на прыкладзе разгледжаных абарончых храмаў відаць, 

як пад уплывам готыкі і рэнесансу паступова трансфармаваліся і 

відазмяняліся традыцыі дойлідства беларускіх зямель. У стварэнні 

помнікаў беларускага абарончага дойлідства ХV–ХVІІ ст. значная роля 

належала традыцыям мясцовага драўлянага дойлідства. 

Резюме 

Готические церкви-крепости на территории Беларуси  

(конец ХV – начало ХVІІ вв.). 

Нарбутович О.А., Рыбак Н.А. 

В статье рассматриваются церкви-крепости, построенные на терри-

тории Беларуси в готическом стиле в конце ХV– начале ХVІІ в. 

Summary 

The Gothic churches-fortresses in territory of Belarus 

(end ХV– beginning ХV ІІ centuries). 
Narbutovich О.А., Rybak N.А. 

In clause the churches-fortresses constructed in territory of Belarus in 

Gothic style in the end ХV– the beginning ХVІІ centuries are considered. 

КАТОЛИЧЕСКИЕ МОНАШЕСКИЕ ОРДЕНА И КУЛЬТУРА ЗЕ-

МЕЛЬ ВОСТОЧНЫХ СЛАВЯН ВКЛ В XVI - XVIII ВВ. 

Корнилова Л.А. 

УК «Белорусский государственный музей истории религии»  
г. Гродно, Республика Беларусь  

 

Изменение положения религиозных организации в государстве, про-

исшедшее в последние десятилетия, нашло отражение в интересе к изу-

чению отечественной истории культуры и религии. Целенаправленные 

исследования в этой области дают возможность понимания культуро-

творческих процессов в условиях взаимоотношения двух христианских 

миров.  

Географическое положение белорусских земель, изменение полити-

ческой и религиозной ориентации отразились на духовных представлени-

ях и культуре белорусов принадлежащей одновременно и Востоку и За-

паду. Сформированная на основе различных и в то же время дополняю-

щих друг друга христианских традиций, культура представлена много-

численными памятниками, составляющими общенациональное богатство. 

Культура Беларуси создавалась людьми разных национальностей и раз-

ной конфессиональной ориентации. В XVI - XVIII вв. важным фактором 

формирования культуры славянских земель ВКЛ была деятельность мо-

нашеских орденов, ставших в посттридентскую эпоху ядром политиче-

ского и религиозно-культурного движения контрреформации. 

Специальных исследований культурно-исторической роли орденов в 

этот период до недавнего времени в Беларуси не было. Опубликованные в 

70-е годы Я.Н.Марашем две монографии, несмотря на собранный бога-

тый документально-архивный материал, имели сугубо атеистическо-

идеологическое направленность. Изданное в к.90-х гг. ХХ в. исследова-

ние Т.Б.Блиновой по истории ордена иезуитов, хотя и сохраняло, но было 

уже более свободно от жѐстких идеологических штампов. 

На рубеже ХХ-ХХI вв. опубликовано достаточно много материалов 

по истории искусства и культуры Беларуси, где опосредовано раскрыва-

ется и роль монашеских орденов. В области изучения архитектурного 

наследия - работы С.Адамович, О.Баженовой (Горшковоз), В.Глинника, 

